
Përfundon projekti i USAID-it i cili instaloi kompjuterë në të gjitha shkollat 
fillore dhe të mesme në Maqedoni  
 
Projekti i USAID-it e-Shkollat, i cili ka mundësuar përdorimin e teknologjisë komunikuese 
dhe informative (TIK) nëpër shkollat në Maqedoni, përfundon me 31 mars, 2008. 
Ambasadorja e ShBA-ve Xhillian Millovanoviç dhe zyrtarë të tjerë të lartë të USAID-it dhe 
të qeverisë njohën arritjet e projektit dhe trashëgiminë e gjatë në ceremoninë e mbylljes 
më 21 mars në hotelin Aleksandar Palas.  
 
Që nga viti 2003, projekti me vlerë prej 8.1 milion dollarë amerikan, e-Shkollat, ka 
siguruar infrastrukturën themelore në shkollat fillore dhe të mesme duke instaluar 6 000 
kompjuterë dhe 460 serverë të dhuruar nga Qeveria kineze.  Projekti trajnoi mbi 10 000 
arsimtarë për të integruar TIK-un në programin mësimor, krijuan ueb portalin e parë 
arsimor në Maqedoni, www.schools.edu.mk, dhe zhvilluan materiale digjitale 
plotësuese për shfrytëzim onlajn për mësimdhënien e lëndës së kimisë. Projekti gjithashtu 
zhvilloi softuerin e parë arsimor “ToolKID” në gjuhën maqedonase dhe shqipe, dhe 
trajnoi mbi 2 300 mësues parashkollor ta përdorin atë.  
 
"Këto arritje të rëndësishme i përshtaten mirë projekteve të Ministrisë të arsimit dhe 
shkencës siç janë ‘Kompjuter për secilin fëmijë’,” tha ambasadorja e ShBA-ve Xhillian 
Millovanoviç në ceremoninë e mbylljes së projektit, “Qeveria e Maqedonisë është e 
përkushtuar të modernizojë arsimin. Një aspekt shumë i rëndësishëm i këtij përkushtimi 
përfshin përpjekjet e qeverisë të mbahen rezultatet e iniciativave të USAID-it në sektorin 
e arsimit.” 
 
SHËNIM PËR REDAKTORËT:     
 
Populli amerikan, përmes USAID, ka investuar afro 500 milionë dollarë në Maqedoni që 
nga viti 1993. USAID po zbaton projekte të cilat po krijojnë vende të reja të punës, 
zvogëlojnë korrupsionin dhe përgatisin studentët e Maqedonisë për fuqi pune. Këto 
nisma përmirësojnë cilësinë e jetës dhe përkrahin kalimin e Maqedonisë kah një 
demokraci e qëndrueshme. USAID siguron ndihmë ekonomike dhe humanitare në më 
shumë se 100 vende. Për më tepër informata ju lutemi vizitoni 
http://macedonia.usaid.gov. 
 


